
KISA Y AP DI: SIPÒ AP OGMANTE PLISKE GOUVÈNÈ HOCHUL METE POZ NAN 
TARIFIKASYON KONJEKSYON POU ADRESE KOU LAVI A NAN NEW YORK  

  
  
Yè Gouvènè Kathy Hochul te adrese Nouyòkè yo sou abòdabilite ak kou lavi a ak 
mande MTA a endefiniman pou pran yon poz sou tarifikasyon konjesyon pou evite 
egmantasyon chaj sou do fanmi k ap travay ak fanmi klas mwayèn yo.  
  
Senatè Eta Luis R. Sepúlveda te deklare, "Antanke yon senatè eta ki angaje nan 
dirabilite anviwònmantal ak transpò piblik efikas, mwen sipòte efò Gouvènè Hochul fè 
pou adrese konjesyon atravè mekanis pri. Menmsi nou dwe eksplore solisyon inovatè 
pou diminye anbouteyaj ak fliks finansman pou amelyore enfrastrikti demode MTA a, 
nou bezwen konsyan de reyalite ekonomik Nouyòkè nou yo. Mwen pa ka tann pou m 
travay ak Gouvènè Hochul pou idantifye solisyon pou mobilite ekonomik ak lòt 
ankourajman pou sipòte transpò piblik."  
  
Manm Asanble a Kenny Burgos, te deklare, "Desizyon Gouvènè Hochul pran pou 
retade tarifikasyon konjesyon se yon etap nesesè nan bon direksyon an. Devan yon kriz 
pri abòdabilite, li enpòtan pou nou priyorize pou kenbe lajan nan pòch Nouyòkè k ap 
travay di yo. Tarifikasyon konjesyon se yon politik pre-pandemik nan yon mond apre 
pandemi an, epi nou dwe adapte ak reyalite aktyèl elektè nou yo ap fè fas. Reta sa a ba 
nou tan pou nou re-evalye epi asire nou p ap mete lòt fado finansye sou o kominote nou 
yo ki pa gen lajan pandan n ap toujou idantifye sous revni pou amelyore sistèm transpò 
piblik nou an."  
  
Manm Asanble Simcha Eichenstein te deklare, "Mèsi Gouvènè Hochul paske w te 
rekonsidere taks enjis sa a. Avèk enflasyon ki nan yon nivo ki pi wo, kounye a se PA 
moman pou retire tout ti kras lajan nan men Nouyòkè k ap travay di yo."  
  
Manm Asanble Christopher Eachus te deklare, "NYPD, FDNY, enfimyè, pwofesè, ak 
tout vwayajè k ap travay di nan distri mwen an ap rale yon souf jodi a. Distri mwen an, ki 
gen ladan Konte Rockland ak Orange, se yon dezè transpò piblik san yon tren yon sèl 
vwayaj an tren pou yon plas nan New York. Enpoze rezidan klas travayè nou yo ak yon 
taks 15 dola pou yo senpleman antre nan Manatann san vrè altènativ transpò se te 
iresponsab epi li t ap yon dezas ekonomik san limit. Mwen rekonesan anvè Gouvènè 
Hochul pou desizyon odasye ak kòrèk li pou retade tarifikasyon konjesyon, epi mwen pa 



ka tann pou m travay nan direksyon objektif anviwonmantal ki pa mete chay ki pa kòrèk 
epi yon fason ki pa pwopòsyonèl sou don rezidan nou yo."  
  
Manm Asanble Latrice Walker te deklare, "Mwen sèten se te yon desizyon difisil, men 
se te yon desizyon ki kòrèk la. Mwen sipòte absoliman lè gen yon sistèm transpò klas 
mondyal, sa ap diminye sikilayon machin ak amelyore kalite lè a. Mwen jis pa vle wè 
amelyorasyon sa yo ki enpòtan anpil nan vil la peye ak san, swe ak dlo nan je Nouyòkè 
k ap travay di yo - espesyalman moun ki gen mwens mwayen yo. Se pa tout fanmi ki 
kapab peye 15 dola oswa plis pou antre nan Manhattan nan 60th Street oswa pa anba. 
Epi, antanke lejislatè, nou dwe fè tout sa nou kapab pou sipòte rekiperasyon ekonomik 
New York la, menm lè kou lavi a ap kontinye ogmante. Annatandan, mwen kontan 
travay avèk MTA ak kòlèg mwen yo nan gouvènman an pou rive jwenn yon solisyon 
dirab ki sèvi tout Nouyòkè yo. Nou dwe fè sa dwat."  
  
Manm Asanble Eddie Gibbs, te deklare, "Nouyòkè yo ap fè fas ak presyon finansye – 
episri ogmante an mwayèn 23 pousan, pri lojman an ogmante 17 pousan – presyon sou 
fanmi k ap travay ak klas mwayèn yo jis twòp. Sikonstans yo te chanje pandan senk 
ane ki sot pase yo, epi nou dwe reponn ak reyalite yo sou tèren am. Tarifikasyon 
konjesyon ta enpoze yon chaj 15 dola sou machin k ap antre nan mitan vil la ak anba a, 
k ap kòmanse nan kèk semèn sèlman. Gouvènè Hochul te kanpe pou Nouyòkè k ap 
travay di yo epi li te mete yon poz endefini sou aplikasyon tarifikasyon konjesyon an. 
Nan yon moman ensètitid finansye pou anpil moun, Gouvènè Hochul konsantre sou fè 
sa ki bon pou Nouyòkè yo epi mete plis lajan nan pòch moun yo."  
  
Manm Asanble Ed Braunstein te deklare, "Northeast Queens gen opsyon transpò 
limite. Anpil fanmi k ap travay dwe kondwi pou ale nan Manhattan. Pandan Nouyòkè yo 
ap goumen ak yon ogmantasyon kou lavi, se pa bon moman pou aplike tarifikasyon 
konjesyon. Jodi a, mwen te kanpe ak anpil nan kòlèg eta mwen yo nan konferans pou 
laprès maten an pou selebre desizyon Gouvènè a pran pou retade aplikasyon an."  
  
Prezidan Adjwen Konsèy Vil New York la, Diana Ayala, "Gouvènè Hochul te gen 
rezon pou l mete yon "poz" nan pwogram tarifikasyon konjesyon an. Rekiperasyon apre 
Covid nou an toujou twò frajil pou deranje, epi yon poz se bon chemen pou nou pran. 
Nou t ap tann lontan sa a, yon ti tan ankò pa pral deranje."  
  
Manm Konsèy Kalman Yeger te deklare, "Sistèm Tarifikasyon Konjesyon an pa gen 
anyen pou wè ak konjesyon. Se jis yon taks sou Nouyòkè k ap travay di k ap eseye 
debwouye yo. Mwen byen kontan nou ap mete fren sou move plan sa a. Elimine 
gaspiyaj, inefikasite ak konsiltasyon san fen nan MTA se yon pi bon fason pou fè MTA 
opsyon transpò piblik dirab Nouyòkè yo merite."  
  
Manm konsèy Farah Louis te deklare, "Gouvènè Hochul te fè bonchwa pou sispann 
aplikasyon tarifikasyon konjesyon nan Distri Santral Manhattan lan. Majorite rezidan ki 
deyò minisipalite nou yo ap viv nan dezè transpò piblik ki ta gen plis fado ak yon taks 
sou vwayaj adisyonèl nan vil nou an. Mwen apresye atansyon Gouvènè a bay sou 



fason pwopozisyon sa a ta gen kontwòl sou ekonomi vil nou an, epi mwen pa ka ke Eta 
a ranpli twou vid ki genyen nan bezwen nou an pou envesti nan transpò piblik."  
  
Manm Konsèy Kamillah Hanks te deklare, "Desizyon Gouvènè Hochul pou ranvwaye 
tarifikasyon konjesyon yo byen akeyi epi li apwopriye. Kòm li te remake, li pa pridan pou 
ajoute yon lòt chay sou vwayajè klas travayè yo pandan ekonomi Nouyòk la ap 
rekipere. Nou te opoze plan sa a depi nan kòmansman, epi mwen bat bravo pou 
desizyon li a."  
  
Sipèvizè Vil Smithtown lan, Edward R. Wehrheim, te deklare, "Vil Smithtown kontan 
enfòme rezidan yo ke Gouvènè Kathy Hochul te pran desizyon pou l retade pri 
anbouteyaj endefiniman nan Vil New York. Desizyon pou retade tarifikasyon konjesyon 
an demontre bonjan konpreyansyon Gouvènè a sou chay ekonomik la ak enpak 
potansyèl yo mete sou vwayajè k ap vwayaje pou ale ak soti nan Vil New York pou 
rezidan yo ak biznis yo. Gouvènè Hochul te montre yon gwo lidèchip lè li koute ak sèvi 
elektè Long Island yo. Sipèvizè Ed Wehrheim ak kòlèg li yo nan Asosyasyon Sipèvizè 
Konte Suffolk; ki te dirije pa Prezidan (Sipèvizè Babylon) Rich Schaffer, ak Vis Prezidan 
(Sipèvizè Islip) Angie Carpenter, rete angaje nan kolaborasyon kontinyèl ant 
gouvènman eta a ak gouvènman lokal yo nan devlope politik transpò ki priyorize 
bezwen rezidan Konte Suffolk yo ansanm ak biznis yo."  
  
Prezidan Asosyasyon Ofisyèl Vilaj Konte Nassau, Elliot Conway, te deklare, "New 
York kontinye ap dirije nasyon an nan migrasyon deyò. Rezon ki pi site la se kou lavi a 
ki wo ak fado taks ki twòp. Moun Long Island yo bezwen aksè abòdab pou Manhattan 
kit se nan machin oswa nan LIRR. Nou aplodi mezi, tankou sa a, ki evite ajoute sou kou 
lavi nan New York, toutotan ke yo estime 1 milya dola nan taks sou vwayaj pèdi a pa 
tounen kòm menm taks la nan yon lòt fòm. Nou bezwen travay ansanm pou redwi fado 
taks ki mete rezidan nou yo deyò nan eta."  
  
Prezidan Federasyon Anplwaye Piblik la, Wayne Spence, te deklare, "PEF apresye 
Gouvènè Hochul k ap koute enkyetid travayè yo ak plan tarifikasyon konjesyon aktyèl 
la. Nou pa ka tann pou nou travay avèk li ak ofisyèl vil yo pou abòde konsekans 
envolontè plan aktyèl la sou manm PEF ak lòt travayè ki vwayaje nan Manhattan pou 
travay."  
  
Prezidan Komite Travay Minisipal la, Harry Nespoli te deklare, "Nan non Komite 
Travay Minisipal la ak plizyè santèn milye anplwaye minisipal New York k ap travay di 
nou reprezante yo, mwen felisite Gouvènè Hochul pou desizyon li jodi a pou l sispann 
pwogram Tarifikasyon Konjesyon an yon fason endetèmine. Jan nou te eksprime nan 
soumisyon nou bay Tribinal la nan pwosè ki defye plan an, Tarifikasyon Konjesyon ta 
pral gen yon enpak ki pa pwopòsyonvèl sou sante ak byennèt travayè nou yo, 
patikilyèman moun k ap viv nan kominote ki antoure Manhattan, paske li redistribiye 
sikilasyon, polisyon ak yon gwo fado finansye pou moun k ap viv ak travay nan katye ki 
deja vilnerab yo nan yon moman kote Vil nou an ap kontinye rekipere apre pandemi an. 
Gouvènè a te di jodi a ke desizyon sa a 'gen pou wè ak defann gason ak fanm k'ap 
travay di yo ki leve chak jou, ki fè travay yo epi jis vle yon tretman jis.' Nou dakò, e se 



poutèt sa yo dwe eksplore lòt solisyon ki pa fòse travayè sektè piblik yo, anpil ladan yo 
dwe kondui pou yo travay akòz tan ak nati travay yo, pou yo pote fado pou ogmante 
revni pou transpò piblik la."  
  
Direktè Egzekitif Asosyasyon Kamyonaj Metwopoliten an, Patrick Hyland, te 
deklare, "Nou apresye Gouvènè Hochul ki pran desizyon pou re-evalye Tarifikasyon 
Konjesyon nan moman sa a. Pandan ke nou te gen bon entansyon, nou te gen enkyetid 
grav ki jan li ta afekte endistri konstriksyon lou ki depann sou kamyon kifè 
livrezon/bwote plizyè fwa pa jou. Nou pa ka tann pou nou angaje ak Administrasyon ak 
Lejislati Gouvènè a sou finansman Pwogram Kapital MTA pou pi devan."  
  
Prezidan Asosyasyon Kamyon New York la, Kendra Hems, te deklare: "Endistri 
kamyon an apresye lefètke Gouvènè Kathy Hochul te rekonèt defo ki genyen nan kad 
tarifikasyon konjesyon aktyèl la, epi li akeyi desizyon li pran pou l ranvwaye aplikasyon li 
endefiniman."  
  
Ansyen Prezidan Protectors of Pine Oak Woods, Cliff Hagen, te deklare, "Gouvènè 
Hochul te montre lidèchip kouraje ankò ak desizyon li pou pran yon poz endefiniman 
nan Tarifikasyon Konjesyon. Plan an te fèt pou benefisye katye ki pi rich yo nan Vil New 
York nan detriman tout lòt moun. Lòt katye sa yo, espesyalman isit la nan Staten Island, 
ta pote fado anviwonmantal yo nan ogmantasyon sikilasyon, machin ki ralanti ak 
pwoblèm pakin ki vin pi grav nan lari lokal yo. Gouvènè Hochul te reponn ak bezwen 
tout Nouyòkè yo. Staten Island pral yon minisipalite ki pi pwòp, ki pi vèt akòz Gouvènè 
Hochul."  

